
TURKISTON O’LKASI MATBAA-NOSHIRLIK TARIXINING O’RGANILISHIGA
DOIR AYRIM MULOHAZALAR
Sadriddinov Abrorjon Sayfulla o’'g'li
07.00.01 — O’zbekiston tarixi yo’nalishi bo’yicha erkin tadgigotchi. Namangan shahridagi
Prezident maktabi tarix fani o'gituvchisi.
https://doi.org/10.5281/zen0do.7296623

Annotatsiya. Bugungi kunda jamiyatimizda sodir bo’layotgan jadal o’zgarishlar va
yangilanishlarni chuqur anglash muhim ahamiyat kasb etib bormoqda. Zero, har ganday
xalgning buyukligi bu — uning o’z o’tmishini, ya’ni o’zining haqqoniy tarixini, qadriyatlarini
to’lagonli saqlab qolganligi bilan ham belgilanadi. Dunyo mamlakatlari milliy madaniyatining
muhim va ajralmas gismlaridan biri bu — matbaa-noshirchilikning vujudga kelish tarixidir.
Turkiston o’lkasidagi dastlabki matbaa o’choglari Toshkent, Samarqand, Qo ’qon, Buxoro, Xiva,
Andijon, Namangan, Farg’ona kabi yirik madaniyat markazlarida vujudga kelgan edi. Turon
zaminida yashab o’tgan buyuk allomalarimiz, mutafakkir bobolarimizning ibratli hayoti va
faoliyati, bemisl ilmiy-ijodiy kashfiyotlari bugun ham jahon ahlini hayratga solayotganini g urur
bilan ta’kidlash lozimdir. Ushbu tadgiqot ishida “Turkiston o’lkasida matbaa-noshirlik ishining
vujudga kelishi’’ni o 'rganilish tarixi hamda manbashunosligi boyicha tahliliy qarashlar tagdim
etildi.

Kalit so’zlar: matbaachilik, noshirlik, qo’lyozma asarlar, toshbosma asarlar,
bosmaxonalar, jadidchilik, O. Portsev, G.Y. Yakovlev, M.V. Kats-Nelson, Y.P. Edelman, O.
Abdalov, M. Behbudiy, A. Avioniy, Is hogxon Ibrat O ’zbekiston Respublikasi Markaziy Davlat
Arxivi, “Typxecmanckue seoomocmu’”’, “Turkiston viloyati gazeti”.

HEKOTOPBIE UCCJIEJOBAHUS 11O UCTOPUU ITEYATU U U3TATEJIBCTBA B
TYPKECTAHE

Annomauusn. Kpaiine 8asxcno noHumamos, 4mo ce200Hs 6 Hauiem oowecmee npoucxoosim
cmpemumenvHvle UsMeHeHus u pepopmol. Bedwv eenuuue 110001 Hayuu onpeoeisiemcs mem, 4mo
OHA NOJIHOCMbIO COXPAHULA C80€ NPOULLOe, MO eChlb CE80I0 NOOIUHHYIO UCTIOPUIO U YEHHOCTIU.
OOHOU U3 BANCHBIX U HEOMbEMAEMBIX YACMEU HAYUOHAILHOU KYIbMYPbl CMPAH MUPA A61Aemcsl
UCmMopusi 803HUKHOBEHUsL KHUSONeuamauus u uzoamenvckoco oend. Illepevie munocpaguu 6
Typkecmane 6vinu yCMAHOGNIEHbL 8 MAKUX KPYNHBIX KVIbMYPHLIX Yenmpax, kax Tawxenm,
Camapxano, Kokano, byxapa, Xuea, Anousxcan, Hamanean, ®@epeana. Cnedyem ¢ 2opoocmuvio
ommemumy, Ymo o0paA3y08aAs HCU3Hb U 0esIMENbHOCMb HAUUX BEIUKUX YYEHBIX U MblCAumenel,
ocuswux Ha zemne Typaw, a makoce OecnpumepHvle HAYYHblE U MBOPYECKUE OMKPbIMUS U
ce200Hs nopasicaiom noodel ece2o mupa. B oannou ucciedosamenvckou pabome npedcmasieHul
amanumuyeckue 632715106l HA UCMOPUIO U UCMOYHUKOBedeHue ucciedosanus «Mzoopemenue
KHueoneuamawus 6 Typxecmaney.

Knwueevie cnoea: nonucpagus, uszoamenbcmeo,  PYKONUCHbIE — NPOU3BEOEHUS,
aumoepagckue pabomel, munocpaguu, cospemennoe uckyccmeo, O. Ilopyes, I'FO. Axoenes,
M.B. Kay-Henvcon, FO.I1. Doenvman, O. Aboanos, M. bexoyou, A. Aénonu, Hcxaxxan HUopam,
Llenmpanvuviti  cocyoapcmeenuwvii.  apxue  Pecnybnuxu — Vzbexucman, «Typkecmarnckue
sedomocmuy, « Typkecmanckas obracmuas 2azemay.

SOME STUDIES ON THE HISTORY OF PRINTING AND PUBLISHING IN

TURKESTAN

Abstract. It is crucial to comprehend that the rapid changes and reforms are taking place
in our society today. After all, the greatness of any nation is determined by the fact that it has
fully preserved its past, that is, its true history and values. One of the important and integral
parts of the national culture of the countries of the world is the history of the emergence of
printing and publishing. The first printing presses in Turkestan were established in such large
cultural centers such as Tashkent, Samarkand, Kokand, Bukhara, Khiva, Andijan, Namangan,
and Fergana. It should be noted with pride that the exemplary life and activity of our great
scholars and thinkers who lived in the land of Turan, as well as the unparalleled scientific and
creative discoveries still amaze the people of the world today. Analytical views on the history
and source science of the study of "Invention of printing and publishing in Turkestan™ were
presented in this research work.

Key words: printing, publishing, manuscript works, lithographic works, printing houses,
modern art, O. Portsev, G.Y. Yakovlev, M.V. Katz-Nelson, Y.P. Edelman, O. Abdalov, M.
Behbudi, A. Avloni, Ishagkhan Ibrat, Central State Archive of the Republic of Uzbekistan,
"Turkestanskie vedomosti”, "Turkestan region gazette".

KIRISH

Tarixning turli sinovli davrlaridan omon qolgan eng gadimgi toshyozuvlar, bitiklardan
tortib, bugun kutubxonalarimiz xazinasida saqlanayotgan qo’lyozma asarlar bizning beqiyos
ma’naviy boyligimiz va iftixorimizdir. Ota-bobolarimizning asrlar davomida to’plagan hayotiy
tajribalari, diniy-axloqiy, ilmiy qarashlarini o’zida mujassam etgan bu nodir qo’lyozmalarni
jiddiy o’rganish davri keldi. Har bir ilmiy yangilik, yaratilgan kashfiyot — bu yangicha fikr va
dunyoqarashga turtki beradi, ma’naviyatning shakllantirilishiga 0’ziga xos ta’sir o’tkazadi.

Turkiston matbaachiligi tarixining xususiyati shundaki, bu hududda matbaachilik
Yevropa va Osiyodagi ko’p mamlakatlardagiga nisbatan birmuncha kechroq tashkil topdi va
taraqqiy etdi. O’zbekiston matbaachiligi taraqqiyotining 1917-yilgacha bo’lgan davri
Turkistonda mustamlaka rus hukumati hukmronligi davrida, so’ng 1991-yilgacha bo’lgan davri
sovet hokimiyati tuzumi sharoitida kechdi. Hozirga gadar tadgigotchilar tomonidan matbaachilik
tarixini yorituvchi talaygina magola, risola va kitoblar yaratilgan. XIX asr oxiri va XX asr
birinchi choragi davomida Turkistonda ilk matbaachilik nashrlariga rus mustamlakachilari
tomonidan asos solingan bo’lsa-da, keyinchalik o’lkada mahalliy matbaachilik ham taraqqiy eta
boshladi. Albatta, ularning tashkilotchilari va mualliflari milliy ziyolilarimiz edi.

TADQIQOT MATERIALLARI VA METODOLOGIYASI

Turkiston o’lkasida matbaachilikning wvujudga kelish jarayonlarini tadqiq etish
mobaynida noshirchilik sohasi va noshirlar faoliyatini shartli ravishda ikki guruhga ajratib
o’rganish mumkin. Birinchi guruhga kiruvchi noshirlar (S.I. Laxtin, V. M. I’in, O.
Portsev, P. D. Nemtimov, G. Y. Yakovlev, A. L. Kirsner, M. V. Kats-Nelson[1], Y. P.
Edelman[2], P. G. Petrov, S. G. Groman, P. A. Komarov, Vilner, Sh. Grayevskiy, Fridman,
Minakov, T. I. Kutilo[3]) matbaachilikni asosiy kasb qilib olmagan, lekin, mashhur
mutafakkirlarning asarlarini chop qilish bilan shug’ullangan shaxslar. Ulardan ko’pchiligi
o’lkaga daromad topish magsadida kelgan shaxslar edi. Ikkinchi guruhga kiruvchi noshirlar (G’.
H. Orifjonov[4], O. Abdalov, M. Behbudiy, A. Avloniy, lbrat, Sh. Shoahmedov kabi
ma’rifatparvarlar) esa o’lka xalqglariga tarixiy-ma’naviy madaniyatni qaytarish, yetuk

allomalarimizning asarlarini aholi orasida keng yoyish, XIX asr ikkinchi yarmidan ochila

boshlangan yangi usul maktablari uchun darsliklar va qo’llanmalar chop etish bilan
shug’ullangan jadid namoyondalari sanaladi. Shuning uchun ham o’lka xalglarining ijtimoiy-
igtisodiy, madaniy hayotida matbaa-noshirchilikning tutgan o’rni va ahamiyatini yoritish, bu
soha tarixining yurtimizdagi taraqgiyotining 0’ziga xos tomonlarini o’rganish, bizningcha,
muhim hisoblanadi.

Bundan tashqari o’lkaning ma’rifatparvar jadidlari tomonidan asos solingan milliy
matbaalar, ularning ijodiy hamkorligida faoliyat ko’rsatdi. Sovet tuzumi davrida esa jadidchilik
harakatining o’zbek xalqi ijtimoiy-Siyosiy va madaniy hayotidagi ahamiyati tarixiy hagigatga zid
ravishda buzib talgin gilindi. Shuning uchun bugungi kunda Turkiston matbaachiligi tarixini
xolisona, tarixiy izchillik nuqtai nazaridan o’rganish juda ham muhim va biz tarixchilar oldida
turgan dolzarb masalalardan biri hisoblanadi.

TADQIQOT NATIJALARI

Ushbu tadgiqot ishida asosiy manbalar sifatida — mustaqillik yillarida yozilgan ilmiy
magolalar, asarlar, ilmiy tadgiqot ishlari hamda davriy matbuot materiallari, shuningdek,
O’zbekiston Respublikasi Markaziy Davlat Arxivi manbalari asos bo’lib xizmat qildi. Xususan,
“Typkectanckue BemomocTH’ ’[5] gazetasi va “Turkiston viloyati gazeti”[6]da berilgan
ma’lumotlardan hamda O’zbekiston Respublikasi Markaziy Davlat Arxivining 1. 1-fond[7], I.
19-fond[8], R. 27-fond[9], R. 36-fond[10] materiallaridan foydalanildi. Turkistonda
matbaachilikning paydo bo’lishi va rivojlanishi tarixiga oid manbalarni biz shartli ravishda bir
necha guruhlarga bo’lib o’rganishimiz mumkin:

1) Rossiya imperiyasi mustamlakachiligi davriga oid tadgiqotlar;

2) Sovetlar hukmronligi yillarida amalga oshirilgan tadgiqotlar;

3) Mustaqillik yillaridan keyin amalga oshirilgan hamda davom etayotgan tadgiqotlar;

4) Xorijiy tadgiqotchilar tomonidan amalga oshirilgan ilmiy tadgiqotlar.

Birinchi guruhga oid dastlabki maqola va asarlar rus mustamlakachiligi va sovet tuzumi
yillarida nashr qilingan bo’lib, ularning ko’p qismi bizgacha yetib kelmagan. Ammo mazkur
davr matbaachiligiga oid muhim ma’lumotlar E. K. Betger[11], G. H. Chabrov[12]
kabi tadgiqotchilar ilmiy ishlarida bayon etilgan.

Ikkinchi guruhga, sovetlar davrida yaratilgan adabiyotlarni kiritishimiz mumkin. Bu
adabiyotlarda asosan Turkistondagi matbaachilik korxonalarining ochilishi va ularning noshirlik
faoliyati yoritilgan bo’lib, ular asosan Ziyo Said[13], N. F. Simonov[14], T. Ernazarov va A.
Akbarovlar[15], T. Ernazarov[16], P. Hamdamov[17], M. I. Rustamov[18], Z.
Yuldashev[19], F. N. Rojinskaya[20], A. Boboxonov[21]larning maqola va asarlarida 0’z
ifodasini topgan.

Uchinchi guruhga, O’zbekiston mustaqillikni qo’lga kiritgandan so’ng yaratilgan

tadgiqgotlarni kiritish mumkin. Mustaqillik yillari davomida T. Pidayev[22], B.
Do’stqorayev[23], A. Kattaboyev[24], A. Boboxonov[25], Z. Esenboyev[26], B.
Qosimov[27], K. Rahmonov[28], A. Mirzorahimov[29], A. Abduazizova[30], Z.

Abdurashidov[31], L. Xolnazarova[32], S. Shodmonova[33], A. Rasulov[34], A. Isogboyev[35],
D. Nasriddinova[36] va boshgalar kitob, risola, dissertatsiya va maqolalar yozdilar.

O’rta Osiyo, xususan, O’zbekiston hududida matbaachilik vujudga kelishi va uning tarixi
o’rganishda T. Ernazarov, P. Hamdamov, M. Rustamov, Z. Yuldashev, A. Boboxonov, A.
Mirzorahimov kabi tadgigotchilarning ilmiy izlanishlari salmogli hisoblanadi.

Turkiston matbuoti tarixiga yangi manbalar va yangicha yondashuv asosida O’zbekiston
Respublikasi Prezidenti huzuridagi Davlat va jamiyat qurilishi akademiyasi qoshidagi
O’zbekistonning yangi tarixi markazi olimlari tomonidan bir necha asarlar yaratildi. Xususan, T.
Pidaev, N. A. Abduazizova, Z. Esenboev kabi olimlarning asarlari shular jumlasidandir.

MUHOKAMA

Turkiston matbuoti tarixini o’rganishda olima N. A. Abduazizovaning xizmatlari katta.
Uning matbuot tarixiga oid yuzdan ortiq maqolalari, o’ndan ortiq kitoblari chop etildi. Olima 0’z
ilmiy tadqiqotlarida ilk o’zbek noshirlik ishlarining paydo bo’lishi, genezisi va shakllanish
bosgichlari, milliy matbuotning yuzaga kelishi, gazeta va jurnal nashr etishning sivilizatsiyaviy
hodisa sifatidagi mohiyatini, sovet totalitarizmi sharoitida o’zbek matbuotining tajribalari va
nugsonlarini yaxlit holda ochib bergan.

Tadqiqotchilar A. Rasulov hamda A. Isogboyev O’rta Osiyo xalqlarining qardosh xalglar
bilan mazkur davrdagi nafagat, ijtimoiy-siyosiy, balki madaniy aloqalari tarixiga to’xtalib
o’tganlar. Ularning ilmiy izlanishlarida tatar ma’rifatparvarlarining Turkiston o’lkasidagi
madaniy faoliyatlari gatori, matbaa-noshirchilik ishlariga ham to’xtalib o’tiladi.

Tadqiqotchi D. Nasriddinova esa o’lkadagi milliy xotin-gizlar maorifi masalasida tatar
ma’rifatparvar ayollarining olib borgan samarali ishlari to’g’risida to’xtalib o’tgan. Farg’ona
vodiysi, xususan, Namangan viloyati tarixida matbaachilikning vujudga kelishiga doir ayrim
ma’lumotlar Y. Samadov[37], K. Vohidova[38], I. Yusupov va E. Mirzavaliyev[39], D.
B. Alinazarova[40], I. Yo’ldoshev, U. Dolimov[41] va R. Ummatov[42]larning
tadqgigotlarida ham berilgan.

Bundan tashgari xorij tadgigotchilarning, xususan, A. Yazberdiyev[43], R. P.
Ovsepyan[44], A. Ribolova[45], S. Mustafayeva[46], N. U. Gafarov[47], E. S
Lujanskaya[48]larning ilmiy izlanishlarida ham Turkiston o’lkasidagi matbaalar tarixiga urg’u
berib o’tilgan.

XULOSA

Tadgigotning asosiy maqgsadi Turkistonda matbaachilikning vujudga kelishi va
rivojlanishi, shakllanishidagi o’ziga xos xususiyatlar, o’rganilish darajasi va manbashunosligi
haqida batafsilroq to’xtalib, matbaachilik tarixiga chuqurroq kirib borish, o’sha davr
matbaachiligining millat taraqqiyoti tarixidagi munosib o’rni haqida muayyan tasavvur hosil
gilish va bu masalani xolisona, tarixiylik nuqgtai nazaridan ochib berishdan iborat. Mazkur
magsadni amalga oshirish 0’z navbatida davomli tadgiqotlar uchun quyidagi vazifalarni belgilab
beradi:

- Turkistonda matbaachilikning vujudga kelish tarixini o’rganish;

- Turkistonda mustamlaka ma’muriyatining matbaachilik ishlarini  yo’lga
qo’yishdan ko’zlagan asosiy maqgsad va vazifalarini ochib berish;

- Turkiston o’lkasida ilk davriy nashrlarning paydo bo’lishi va ularning o’ziga xos
xususiyatlarini o’rganish, tahlil qilish;

- Turkistonda ruslar va mahalliy millat vakillarining xususiy bosmaxonalarini
paydo bo’lishi va ularning asosiy xususiyatlari haqida fikr yuritish;

- XX asr boshlarida vujudga kelgan o’zbek tilidagi dastlabki mustaqil milliy
nashrlar va ularni tashkil etilishida milliy ziyolilar — jadidlarning tutgan o’rni, ularning amaliy
faoliyatlarini tadqiq etish;

- 1917-yil ingiloblaridan keyingi matbaalar  faoliyatiga to’xtalib, ularni ish
yuritishidagi muammolar va kamchiliklar, bu muammo hamda kamchiliklarni bartaraf etish
uchun gilingan amaliy chora-tadbirlar haqgida xolisona to’xtalib o0’tish;

- Turkiston o’lkasidagi matbaa korxonalarida kadrlar masalasi va bu masalaning
yechimlari haqida fikr yuritish;

- Turkistonda sovetlar hokimiyatining garor topishi davridagi matbaachilik va
ularning faoliyati haqida to’xtalib o’tish;

- tadqiqot natijalari bo’yicha zarur xulosalar berish.

Tadgiqot ishini yoritishda tarixiy-qiyosiy usullardan foydalanilgan holda rus imperiyasi
davri matbaachiligi, milliy jadid matbaachiligi hamda sovet davri matbaachiligi kompleks tarzda
tadqiq etilib zaruriy xulosalar chigarildi.

Xulosa o’rnida, hozirga qadar matbaachilik tarixi bo’yicha bir qancha tadqiqotlar
yaratilgan bo’lsa-da, bizningcha bu mavzuning ochilmagan jihatlari hali mavjud. Turkiston
matbaachiligi va uning o’rganilish tarixi haqidagi fikrlarni yakunlar ekanmiz, quyidagi takliflarni
keltirib o’tishni joiz deb topdik:

— o’lkadagi xususiy bosmaxonalar va ularning faoliyatiga chuqurroq nazar solish, sababi
mazkur bosmaxonalar Turkistondagi matbaalarning salmoqgli gismini tashkil etgan;

— mazkur mavzuni Respublikamizning viloyatlari bo’yicha, masalan, Xorazm vohasi,
Farg’ona vodiysi va boshqgalar misolida, yaxlit tadqiq etish. Chunki butun o’lka hududlari
bo’ylab keng quloch yoygan madaniy jarayonlar qatorida matbaachilik sohasi ham o’zining
muhim o’rniga ega bo’ldi.

Bu mavzuning ochilmagan jihatlarini keyingi ilmiy tadgiqotlarda davom ettirish,
bizningcha muhim ahamiyatga kasb etadi.

